
ч яратабыз уйнарга, йөгерергә, 

җырларга, әйдә, безне куып кара, көчең 

җитсә тотарга, Тот!” Соңгы «Тот!» 

дигән сүзне әйтү белән, балалар 

мәйданчык (бүлмә) буйлап йөгерә 

башлыйлар, әйдәүче аларны куып 

тотарга тырыша. Тотылган балалар 

вакытлыча уеннан чыгалар. Әйдәүче 3–

5 баланы тоткач, уен тәмамлана. 

Уйнаучылар арасыннан яңа әйдәүче 

сайлана (тотылган балалар сайлана 

алмый). Яңа уенга үткән уенда 

тотылган балалар барысы да яңадан 

катнаша. Уен 3–5 тапкыр кабатлана. 
 

 

Җитез балалар 

Балалар урындыкларда утырып 

торалар. Идәнгә куелган кәрзингә 

уртача зурлыктагы 5–6 туп салына. 

Балаларның бер өлеше (туп санына 

карап), утырган урыннарыннан торып, 

бер  рәткә тезеләләр. Тәрбияче: «Бер, 

ике, өч», – ди дә  

кәрзиндәге тупларны тәгәрәтеп 

җибәрә. Балалар туплар артыннан 

йөгерәләр. Һәр бала бер тупны тотып, 

тәрбиячегә китереп бирә. Тәрбияче 

балаларны мактый. Туплар артыннан 

йөгергән балалар үз урыннарына килеп 

утыралар, ә алар урынына башка 

балалар чыга. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Бергәләп өйрәник 

            

Исәнме, 

 балалар бакчасы! 

Әти-әниләр өчен 

методик ярдәмлек 

(4-5 яшь) 

 

 

 



                           Мәкальләр 

*Бит күрке — күз, тел күрке — сүз. 

* Сөйдергән дә тел, биздергән дә тел. 

* Сүз бирсәң — үтә. 

* Ничек эндәшсәң, шулай ишетерсең. 

* Аз сөйлә, күп бел. 

  

Җырлар, юаткычлар, эндәшләр 
Кояшкаем, чык, чык,  

Майлы ботка бирермен.  

Майлы ботка казанда,  

Тәти кашык базарда.  

Әти китте базарга,  

Тәти кашык алырга.  

Тәти кашык сабы алтын,  

Безгә кирәкми салкын. 

Утыр, балам, ашарга,   

Түгеп-чәчеп ашама.  

Матур утыр табында,  

Алдыңа күл ясама 

Ипи валчыгыңны койма, 

Аяк астына ташлама.  
 

Чума үрдәк, чума каз,  

Тирән күлне ярата ул,  

Тирән күлне ярата,  

Әлфирә үзенә иптәш эзли,  

Белмим, кемне ярата шул, 

Белмим, кемне ярата.  

Сәвияне ярата шул, ярата.  

Әй чулпысы, чулпысы,  

Бигрәк матур тәңкәсе.  

Аккош микән, былбыл микән. 

Моны тапкан әнкәсе. 

 

 

Шигырьләр 

 

Бакчага килгәч 

 

Безне бик яраталар 

Бакчадагы апалар: 

Килгәч тә елмаеп, 

Кулларын киң җәеп 

Кочаклап алалар, — 

Әниләр күк алар... 

Бари Рәхмәт  

 

Уенчыклар 

Без уйныйбыз залда, 

Ни генә юк анда: 

Тун кигән аюлар, Әтәчләр, 

тавыклар, 

Кыланчык маймыллар, Кәҗәләр, 

сарыклар. 

Тиеннәр, керпеләр, Батыр без — 

курыкмыйбыз 

Бари Рәхмәт 

 

 

 

Чебиләр сөенделәр 

 

Ишегалдында иртән  

Сап-сары күлмәк кигән  

Нәни генә бер чеби  

Аптырап елап йөри. 

Корт эзләп бара-бара, ,  

Ераккараккиткән ул.  

Иптәшләрен югалткан  

Һәмадашканикән ул  

Бик жәлләдем мин аны,  

Аннан тотып сак кына,  

Илтеп куйдым чебине  

Башкалары янына.  

Иптәшләре табылгач  

Бар да биксөенделәр.  

Һәм чебиләр телендә:. 

 «Рәхмәт сиңа!» — диделәр.  

                   Ямаш Игәнәй 
 

Хәрәкәтле уен 
Тота бел 

Балалар тәрбияче белән бергә 

түгәрәкләнеп тезеләләр һәм бер-

берсенең кулларына тотынышалар. 

Түгәрәк уртасына әйдәүче баса. Балалар 

түгәрәк буенча уңга яки сулга таба 

әйләнеп йөриләр һәм түбәндәге 

сүзләрне көйләп әйтәләр: “Без, балалар, 


